
Pou Piblikasyon Imedyat: 3 oktòb 2012 

GOUVÈNÈ CUOMO SIYEN PWOJÈ-LWA POU BAY PLIS OPÒTINITE POU 
DISTILRI ATIZANAL YO VANN ALKÒL NAN DWA ETA A AK NAN FWA KONTE 

YO AK NAN MACHE KILTIVATÈ YO 
 
Jodi a, Gouvènè Andrew M. Cuomo te siyen yon pwojè-lwa k ap pèmèt distilri atizanal ki gen 
lisans yo vann lakòl yo Fwa Eta New York, nan fwa konte yo rekonèt yo, ak nan mache kiltivatè 
ki pa pou fè pwofi yo. Nouvo lwa sa a ap ede bitasyon agrikòl lokal yo grandi lè yo bay distilri 
yo menm aksè nan opòtinite maketing ki bay pèmisyon kounye a pou antrepriz pwodiksyon 
diven, distilri atizanal ak brasri atizanal ki gen lisans yo.  
 
Gouvènè Cuomo di konsa, “Distilri atizanal yo ak sektè agrikòl la jwe yon wòl enpòtan nan 
ekonomi Eta New York. Lè nou retire restriksyon sou distilri atizanal yo ak lè nou pèmèt yo bay 
gou ak fè lavant deyò lokal yo, nou bay distilri sa yo yon chans egalego pou fè konpetisyon nan 
endistri a ak yon pi bon opòtinite pou jwenn nouvo kliyan ak grandi biznis yo. Poutèt sa, sa ap 
ofri yon sipò ki nesesè pou ekonomi eta a ak ekonomi lokal yo, pandan l ap pèmèt Nouyòkè yo 
ak vizitè yo jwi pwodui Empire State.”  
 
Pou kounye a, distilri atizanal yo, ki gen obligasyon pou sitou itilize pwodui agrikòl Eta New 
York nan alkòl ki gen etikèt Eta New York yo, gen pèmisyon pou pran echantiyon ak vann 
pwodui yo sèlman nan lokal distilri yo. Yon lòt kote, brasri atizanal yo, distilri atizanal, ak 
antrepriz pwodiksyon diven ki gen lisans pa konsène nan restriksyon sa yo, epi yo gen pèmisyon 
pou pran echantiyon ak vann pwodui ki gen etikèt Eta New York yo nan fwa ak mache ki 
toupatou nan eta a.   
 
Nouvo lwa a pral pèmèt distilri atizanal yo kenbe gou likè yo ak vann pwodui ki gen etikèt Eta 
New York yo lwen lokal yo nan Fwa Eta a, fwa konte yo rekonèt ak mache kiltivatè ki pa pou fè 
pwofi. Men, yo gen obligasyon pou jwenn pèmi Otorite Alkòl Eta a, epi yo dwe gen yon 
reprezantan distilri a anplas pou asire gou yo ak lavant yo fèt yon fason ki responsab. Lè yo bay 
distilri yo menm aksè nan kliyan ak mache posib yo ak lòt antrepriz pwodiksyon diven ak brasri 
yo sa ap ede bitasyon agrikòl lokal yo agrandi ak fè pwogrè nan New York. Lwa a ap anvigè nan 
180 jou.  
 
Senatè Eta John Bonacic di konsa, “Mwen kontan paske Gouvènè Cuomo siyen pwojè-lwa sa a 
pou fè li vin yon lwa. Kwasans konpetitif New York nan ti endistri distilri kreye djòb epi li ofri 
bon jan pwodui lokal. Prezantasyon endistri dinamik tankou pwodiksyon yogout lokal ak byè ak 
alkòl lokal, jan Gouvènè a ap fè sa yon fason dinamik, sa ap amelyore endistri sa yo ak bay pi 
bon enfòmasyon sou chak zòn divès ak dinamik ekonomi New York nou an.” 

Manm Asanble Kevin Cahill di konsa: “Brasri, distilri ak antrepriz pwodiksyon diven New York 
te fè mak yo nan pwodui bon jan kalite pwodui ki grandi sou plan lokal ak touris diven. Gouvènè 
Cuomo rekonèt aklè valè kreyasyon aksyon pami endistri k ap vanse sa yo ak sipò li ap ede ti 
biznis sa yo grandi ak atire atansyon lespri kalite siperyè ki fèt isit la nan lakou nou.”  

